
    Törədicinin və onun toksininin orqanizmdə yayılması müxtəlif yollarla,çox zaman limfogen və hematogen,bəzən isə neyrogen yolla baş verir.Əgər mikroorqanizm çoxalmadan qısa müddət ərzində qanda olursa,buna bakteriemiya (mikrobun növündən asılı olaraq,rikketsemiya,spiroxetemiya,virusemiya,parazitemiya) deyilir.Bu hal əsasən,transmissiv və parenteral yoluxma mexanizminə malik bütün infeksion və invazion xəstəliklər zamanı müşahidə edilir.Bakteriemiyadan fərqli olaraq sepsis (latında, sepsis – irinləmə) zamanı mikroorqanizmlər qanda uzun müddət mövcud olaraq orada çoxalır.Septik proseslərdə infeksiyanın giriş qapısı məlum deyilsə,buna septisemiya,daxili orqanlarda ikincili irinli ocaqlar yarandıqda isə buna septikopiemiya deyilir.Mikroorqanizm toksinlərinin qana keçməsi – toksinemiya əsasən toksinemik infeksiyalar zamanı müşahidə edilir.Mikrob infeksiyanın giriş qapısında olarsa,xəstəliyin əsas kliniki simptonları isə onun ekzotoksinlərinin təsiri ilə baş verərsə,belə infeksiyalara toksinemik infeksiyalar deyilir (difteriya,tetanus,botulizm və s.)
    Hematogen və limfogen yollardan başqa bəzi xəstəliklər zamanı mikroorqanizm və ya onun toksini orqanizmdə neyrogen yolla,o cümlədən bilavasitə neyronların çıxıntıları – sinir ilə yayıla bilər.Buna neyroprobaziya deyilir.

